
		Neidio i'r panel llywio
		Neidio i'r bar chwilio
		Gwirwyd y dudalen hon


Ac hefyd mae gennym 'nawr gor newydd spon,

A chanant yn swynol—y blaenor yw John,

Ac wele rai eraill gwir enwog mewn cân

Yn canu nes toddi ein calon yn lân;

Mae pawb yn cael heno, ni gredwn, rhyw les,

Dim un yn anfodlon oherwydd rhoi pres:

'Rôl hyn, ni a gredwn, dywedir mewn blas,

Un hynod o ddifyr oedd cyngerdd Fforddlas.











I JOHN FFOULKS YN YR UN GYNGERDD






Yr hen lane hyd dranc ar dro—a rydd

Help yn rhad lle byddo;

Hyf ei ddawn, difyr fydd o—a medrus

Ac mewn da 'wyllys cân gymaint allo.











ETO I MISS JONES, BIRKENHEAD, YN YR UN GYNGERDD






Cân hon yn llon er ein lles

Yng Ngwalia fel angyles.











ETO I COR CONWY YN YR UN CYNGERDD.






Alaw Mabon yn llon, a llu—pert iawn

Y parti wnânt ganu;

Cyneuant dân ar gân yn gu—wrth raid

Ni gawn eosiaid idd ein cynhesu.











ETO I COR Y LLAN YN YR UN GYNGERDD.






Heno gwyr Ffraid, hen gewri ffraeth—rhwyddawl

Rhoddant eu gwasanaeth;

Ac yn eu llef ceir gwin a llaeth,

Hoff foddion Solffayddiaeth.











CYLCHWYL LENYDDOL CONWY, NADOLIG, 1881.






Mae disgwyl wedi bod

Am enwog ŵyl Nadolig,

A daeth wrth drefn y rhod

Yr amser penodedig;

Ceir llawer dull a modd

I drenlio'r dydd yn ddiau,

Derbynnir amli rodd,

A cheisir rhyw bleserau.



Mae pawb yn cael mwynhad

Pe na bae lles yn hynny,

Ond 'leni ceir heb wad

Y ddau yn 'Steddfod Conwy;

Mae rhai am gicio pêl,

A rhedant fel rhai angall,

Rhaid ennill, doed a ddêl.

Neu gicio rhywbeth arall.

